
RAQAMLI TA’LIM VOSITALARINING TYUTORLAR AXBOROT 

ANNOTATSIYA 

Mamlakatimizni rivojlantirish “Raqamli Oʻzbekiston 2030” loyihasini 

amalga oshirish uchun ta'lim tizimini ma'lum bir jihatlarini raqamlashtirish koʻzda 

tutilishi zarur. Raqamli ta’lim resurslari: ta’lim platformalaridan unumli 

foydalanish, ta’lim platformalarining standart vositalari qoʻllab-quvvatlaydigan 

dasturiy ta’minotni haqida soʻz boradi.  

Kalit soʻzlar: Raqamli ta’lim resurslari, Google Classroom, online ta’lim, 

LMS, online sinfxona, Google. 

Tyutorning axborot-ta’lim muhitidagi kompetentligi shaxsning qobiliyatlarini 

ta’riflovchi tizimli xususiyat sifatida tavsiflanadi, ya’ni yangi axborotlarni mustaqil 

ravishda qabul qilish, ularni baholash va yaratish; jarayon va ob’yektlarni shu bilan 

birga, oʻzining individual faoliyatini modellashtirish va loyihalash; axborot 

jarayonining yangi a’zolarini oʻqitish, rivojlantirish va tarbiyalashga yoʻnaltirilgan 

ta’lim masalalarini yechish; oʻzining kasbiy faoliyatida oʻquv jarayoni 

samaradorligini oshirishni ta’minlovchi zamonaviy axborot va kommunikatsiya 

texnologiyalarini qoʻllash muhim jihatlardan biridir.  

Tyutorlarning axborot kompetensiyasiga ega boʻlishi, turli axborot manbalari 

bilan ishlashi, kerakli materialni topish va undan foydalanishi, ta’lim-tarbiya 

jarayonini samarali tashkil etishda internet va raqamli ta’lim resurslaridan 

foydalanishi muhim jihatlardan biri hisoblanadi. Shu oʻrinda raqamli ta’lim 

resurslari: ta’lim platformalari, portallar va saytlar haqida qisqacha toʻxtalib oʻtamiz.  

“Ta’lim platformasi”, “Onlayn ta’lim platformasi” – bu oʻqituvchilar, ota-

onalar, talabalar uchun oʻquv resurslari toʻplamini, ya’ni ta’lim sifatini qoʻllab-

quvvatlash va boshqarish uchun ma’lumot, vositalar va manbalarni taqdim etadigan 

interaktiv onlayn xizmatlar toʻplamini oʻz ichiga oladi. Bu Internet orqali ta’lim 

olishni ta’minlaydigan keng qamrovli, sodda va intuitiv tizimdir. Ta’lim 

platformalarining standart vositalari quyidagilarni qoʻllab-quvvatlaydigan dasturiy 

ta’minotni oʻz ichiga oladi: 

− ta’lim mazmunini yaratish; 

− kontentni yetkazib berish, ishlatish va takomillashtirish; 

− kerakli ma’lumotlarni qidirish; 

− kontent va ta’limni boshqarish; 

− masofaviy va aralash ta’limni tashkil qilish uchun jamoalarni yaratish; 

− ta’lim jarayonining borishi toʻg‘risida hisobot va tahlil qilish. 

Ta’lim platformalari, portallari va saytlarining quyidagilarga imkoniyatlari 

mavjud: 

− ta’lim jarayonini tashkil etishga tubdan yangi pedagogik yondashuvlarni 

ishlab chiqish; 

− pedagogik dasturlarni ishlab chiqish va moslashtirish jarayonini 

soddalashtirish (platformada mavjud boʻlgan bilimlar bazasi, ta’lim portallari va 

saytlariga havolalar orqali elektron ta’lim resurslari, shuningdek oʻrnatilgan 

instrumental tizimlarga kirish imkoniyati); 

− ta’lim jarayonida oʻqitilgan fanlari boʻyicha savollar, topshiriqlar va 

mashqlar bankini oʻz ichiga olgan test va diagnostika tizimlaridan foydalanish, 

savollar va topshiriqlarga oʻzgartirish va qoʻshimchalar kiritish imkoniyati; 

− e-portfolio yordamida talabaning ijodkorligi va oʻqituvchilarning kasbiy 

mahoratini rivojlantirish dinamikasini kuzatib borish; 

− ta’limni boshqaruvchi yuqori turuvchi tashkilotlar bilan hujjatlar 

almashinuvini amalga oshirish. 

Google Classroom ilovasi - oʻqituvchi va oʻquvchilar oʻrtasidagi fan 

doirasidagi oʻzaro muloqot vositasi hisoblanadi. Google Classroom orqali 

oʻqituvchilar kurslar yaratishi, talabalarga topshiriqlarni yuborishi va ularga izoh 

berishi, shuningdek, talabalarning fikr-mulohazalarini qabul qilishi mumkin. 

E’lon - bu Google Drivega fayllarni, YouTubedan videolarni va tashqi 

manbalarga havolalarni qoʻshishingiz mumkin boʻlgan matn. Google Docs 

formatidagi barcha fayllar bitta nusxada saqlanadi (tinglovchilarga faqat oʻqish 

rejimida ochiladi) yoki har bir foydalanuvchiga oʻzgartirishi (tahrirlashi) mumkin 

boʻlgan nusxasi beriladi. Foydalanuvchi Google Docsda hujatlarni tashkil qilishi 

(matnli hujjat yaratishi mumkin), shuningdek, onlayn ravishda prezentatsiyalar yoki 

jadval yaratishi mumkin. 

Google Classroom foydalanuvchiga haqiqatan ham qog’ozsiz ishlarga 

oʻtishga, talabalar jamoasini yaxshilashga va talabalar uchun turli xil koʻrsatmalar 

berishga, vaqtni tejashga, qog’ozni tejashga va sinfning inverter modelini yaratishga 

imkon beradi. Google Classroom - oʻqituvchi yoki talabalar oʻquv jarayonidan 

tashqarida boʻlganlarida foydali vosita boʻlib, ular dars berishda davom etishlari va 

oʻtkazib yuborilgan darslarni davom ettirishlari mumkin. 

